პროექტი
საქართველოს მთავრობის 
დადგენილება N
2020 წლის                                          ქ. თბილისი
,,საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს სისტემაში საჯარო სერვისებისა და ადმინისტრაციული საქმისწარმოების განხორციელების განსხვავებული წესების დადგენის შესახებ“ საქართველოს მთავრობის 2020 წლის 23 მარტის N184 დადგენილებაში ცვლილების შეტანის თაობაზე


მუხლის 1. ,,ნორმატიული აქტების შესახებ“ საქართველოს ორგანული კანონის მე-20 მუხლის მე-4 პუნქტის შესაბამისად, ,,საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს სისტემაში საჯარო სერვისებისა და ადმინისტრაციული საქმისწარმოების განხორციელების განსხვავებული წესების დადგენის შესახებ“ საქართველოს მთავრობის 2020 წლის 23 მარტის N184 დადგენილებაში (www.matsne.gov.ge; 23/03/2020; 120160030.10.003.021896) შეტანილ იქნეს შემდეგი ცვლილება:

1. მე-2 მუხლს დაემატოს შემდეგი რედაქციის მე-6 პუნქტი:
,,6. სახელმწიფოებრივი და საზოგადოებრივი მნიშვნელობის გათვალისწინებით, სამედიცინო  დაწესებულებებისთვის დადგინდეს ლიცენზიის/ნებართვის გაცემის განსხვავებული წესი და საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროსთან შეთანხმებით, სსიპ - სამედიცინო და ფარმაცევტული საქმიანობის რეგულირების სააგენტოს მიეცეს უფლება, კანონმდებლობით დადგენილი განსხვავებული ვადებითა და პირობებით, შესაბამისი აქტით გასცეს დროებითი სამედიცინო საქმიანობის ლიცენზია/ნებართვა, რომელიც ძალაში იქნება ქვეყანაში საგანგებო მდგომარეობის დასრულებამდე.“.

2. მე-4 მუხლი ჩამოყალიბდეს შემდეგი რედაქციით:
,,მუხლი 4. ფარმაცევტული სფეროს მიმართულება  
1. ფარმაცევტული პროდუქტის I რიგის ,,ა“ ტიპის ცვლილების რეგისტრაციის, აღიარებითი რეჟიმით რეგისტრაციის და საქართველოს ბაზარზე უკვე დაშვებული ფარმაცევტული პროდუქტის განსხვავებული შეფუთვა-მარკირებით პირველად შემოტანის შეტყობინების (მათ შორის სტომატოლოგიური მასალის და სადიაგნოსტიკო საშუალებების) შემთხვევაში, ქვეყანაში საგანგებო მდგომარეობის დასრულებამდე, განაცხადების განხილვის ვადად განისაზღვროს ერთი თვე. 
2. კორონავირუსის სადიაგნოსტიკო ტესტ-სისტემების აღიარებითი რეჟიმით რეგისტრაციისათვის და ეროვნული რეჟიმით რეგისტრაცია-აღნუსხვისათვის კანონმდებლობით განსაზღვრული სარეგისტრაციო დოკუმენტაციის მიღება შესაძლებელია განხორციელდეს ელექტრონული ვერსიის სახით.
3. „ფარმაცევტული პროდუქტის ხელახალი რეგისტრაციისათვის ,,წამლისა და ფარმაცევტული საქმიანობის შესახებ“ საქართველოს კანონის 1111 მუხლის მე-6 პუნქტით გათვალისწინებული ვადის ათვლა გაგრძელდება ქვეყანაში საგანგებო მდგომარეობის დასრულებისთანავე.
4. ამ მუხლის მე-2 პუნქტით შესაბამისად, სადიაგნოსტიკო ტესტ-სისტემების აღიარებითი რეჟიმით რეგისტრაციისათვის და ეროვნული რეჟიმით რეგისტრაცია-აღნუსხვისათვის წარმოდგენილი ელექტრონული დოკუმენტაცია ქვეყანაში საგანგებო მდგომარეობის დასრულების შემდეგ, ერთი თვის ვადაში საჭიროებს ორიგინალი დოკუმენტაციით ჩანაცვლებას. ორიგინალი დოკუმენტაციის ზემოაღნიშნულ ვადაში წარმოუდგენლობის შემთხვევაში, სსიპ - სამედიცინო და ფარმაცევტული საქმიანობის რეგულირების სააგენტო ვალდებულია გააუქმოს რეგისტრაცია, რეგისტრაცია/აღნუსხვა.
5. სსიპ - სამედიცინო და ფარმაცევტული საქმიანობის რეგულირების სააგენტომ უზრუნველყოს 2020 წლის 2 აპრილამდე ფარმაცევტული პროდუქტის (მათ შორის, სტომატოლოგიური მასალების და სადიაგნოსტიკო საშუალებების (ტესტ-სისტემების)) რეგისტრაციისათვის წარდგენილი ორიგინალი დოკუმენტაციის განხილვა და დადებითი გადაწყვეტილების მიღების შემთხვევაში, გამოსცეს ინდივიდუალური ადმინისტრაციულ-სამართლებრივი აქტი, ხოლო დოკუმენტაციაში გამოვლენილი ხარვეზების შემთხვევაში, შეჩერდეს ,,წამლისა და ფარმაცევტული საქმიანობის შესახებ“ საქართველოს კანონის 1111 მუხლის პირველი პუნქტის ,,ვ“ ქვეპუნქტით, მე-9 და მე-10 პუნქტებით გათვალისწინებული სარეგისტრაციო პროცედურებისათვის განსაზღვრული ვად(ებ)ის დინება, გაგრძლედეს ქვეყანაში საგანგებო მდგომარეობის დასრულების შემდეგ და აღნიშნულის შესახებ წერილობით ეცნობოს დაინტერესებულ პირს.
6. სამინისტროს სისტემაში შესაბამისი ჯანმრთელობის დაცვის სახელმწიფო პროგრამების ფარგლებში ბენეფიციარებისთვის შესაბამისი სერვისების მიწოდებისას განკუთვნილი მედიკამენტის გაცემა/მიწოდება, საჭიროების შემთხვევაში, ამავე სახელმწიფო პროგრამით გათვალისწინებული წესისა და პირობების შესაბამისად, დროებითი ღონისძიების სახით, შესაძლებელია გათავისუფლდეს ფორმა №3 რეცეპტით გაცემის ვალდებულებისაგან.“.

2. მე-5 მუხლის მე-3 პუნქტის ,,ბ.ა“ ქვეპუნქტი ჩამოყალიბდეს შემდეგი რედაქციით:
,,ბ.ა) „სახელმწიფო შესყიდვების შესახებ“ საქართველოს კანონის 21-ე მუხლის მე-4 პუნქტისა და „გამარტივებული შესყიდვის კრიტერიუმების განსაზღვრისა და გამარტივებული შესყიდვის ჩატარების წესის დამტკიცების თაობაზე“ სსიპ – სახელმწიფო შესყიდვების სააგენტოს თავმჯდომარის 2015 წლის 17 აგვისტოს №13 ბრძანებით დამტკიცებული წესის მე-10 მუხლის მე-8 პუნქტის გათვალისწინებით, ამავე ბრძანებით დამტკიცებული წესის მე-10 მუხლის მე-2 პუნქტით, მე-11 მუხლის პირველი და 11 პუნქტებით, მე-12 მუხლის პირველი და მე-2 პუნქტებით, ასევე მე-13 მუხლის მე-3 პუნქტით დადგენილი მოთხოვნებისგან, ხოლო უცხოელი კონტრაჰენტების მონაწილეობით გასაფორმებელი ხელშეკრულებების/შეთანხმებების მიმართ - აგრეთვე, სხვა მუხლების მოთხოვნებისგან.“.

3. მე-5 მუხლის შემდეგ დაემატოს შემდეგი შინაარსის 51 და 52 მუხლები:
,,მუხლი 51. შრომისა და დასაქმების მიმართულება
1. „შრომის უსაფრთხოების შესახებ“ საქართველოს ორგანული კანონის მე-2 მუხლის მე-2 პუნქტის „ბ“ ქვეპუნქტის მოთხოვნების შესრულების უზრუნველყოფის მიზნით, სამინისტროს შრომის პირობების ინსპექტირების დეპარტამენტის საქმიანობა განისაზღვროს მხოლოდ „შრომის პირობების ინსპექტირების 2020 წლის სახელმწიფო პროგრამის დამტკიცების შესახებ“ საქართველოს მთავრობის 2019 წლის 31 დეკემბრის №668 დადგენილებისა და „სამუშაო სივრცეში მომხდარი უბედური შემთხვევებისა და პროფესიული დაავადებების აღრიცხვის წესის და ფორმის, მოკვლევის პროცედურებისა და ანგარიშგების წესის დამტკიცების თაობაზე“ საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრის 2018 წლის 12 სექტემბრის №01-11/ნ  ბრძანების ფარგლებში.
2. „საქართველოს მთელ ტერიტორიაზე საგანგებო მდგომარეობის გამოცხადებასთან დაკავშირებით გასატარებელ ღონისძიებათა შესახებ“ საქართველოს პრეზიდენტის 2020 წლის 21 მარტის №1 დეკრეტის მოქმედების ვადით შეჩერდეს:
ა) შრომის უსაფრთხოების მიმართულებით ადმინისტრაციული სამართალდარღვევის საქმეების წარმოება, გასაჩივრების, საჩივრის განხილვის, დაკისრებული ჯარიმის გადახდის, საურავის დაკისრებისა და აღსასრულებლად მიქცევის ვადები;
ბ) ,,შრომითი მიგრაციის შესახებ“ საქართველოს კანონის მე-16 მუხლით გათვალისწინებული საჯარიმო სანქციების დაკისრებისა და აღსრულების ღონისძიებები რაც უკავშირდება ამავე კანონის  მე-9 მუხლის ,,ი“ ქვეპუნქტისა და ,,იურიდიული პირის, ინდივიდუალური მეწარმის ან უცხო ქვეყნის საწარმოს ან არასამეწარმეო (არაკომერციული) იურიდიული პირის ფილიალის (წარმომადგენლობის, მუდმივი დაწესებულების) მიერ უცხოელი დამსაქმებლის შესახებ ინფორმაციისა და შრომითი მიგრაციის სფეროში განხორციელებული საქმიანობის შესახებ ანგარიშის წარდგენის თაობაზე“ საქართველოს მთავრობის 2015 წლის 17 დეკემბრის N631  დადგენილებით განსაზღვრული ვალდებულებების შეუსრულებლობას.

მუხლი 52. საგანგებო მდგომარეობის რეჟიმის დაცვისა და კონტროლის ღონისძიებები
1. „საქართველოში ახალი კორონავირუსის გავრცელების აღკვეთის მიზნით გასატარებელი ღონისძიებების დამტკიცების შესახებ“ საქართველოს მთავრობის 2020 წლის 23 მარტის N181 დადგენილებით, სამინისტროს მიერ საგანგებო მდგომარეობის რეჟიმის დაცვისა და კონტროლის მიზნით,  ადმინისტრაციული სამართალდარღვევის ოქმის ფორმების მიმართ, არ გავრცელდეს „,მკაცრი აღრიცხვის ფორმების შესახებ“ საქართველოს კანონისა და „მკაცრი აღრიცხვის ფორმების ნუსხის, მკაცრი აღრიცხვის ფორმების რეგისტრაციის წესისა და მკაცრი აღრიცხვის ფორმების რეგისტრაციის ჟურნალის ფორმის დამტკიცების თაობაზე“ საქართველოს ფინანსთა მინისტრის 2005 წლის 2 აგვისტოს N669 ბრძანების მოთხოვნები. 
2. საგანგებო მდგომარეობის პერიოდში სამინისტროს ცენტრალურ აპარატზე ახალი კორონავირუსის (COVID-19) აღკვეთის მიზნით განსახორციელებელი ღონისძიებების ფარგლებში, ავტოპარკით სარგებლობისას, არ გავრცელდეს,,სახელმწიფო ავტოპარკის გადანაწილების, კლასიფიკაციისა და სამსახურებრივი ავტომანქანის შესყიდვის წესის დამტკიცების შესახებ“საქართველოს მთავრობის 2014 წლის 6 თებერვალი №121 დადგენილებით დამტკიცებული წესის  მე-5 მუხლის მოთხოვნა.“.

მუხლი 2. დადგენილება ამოქმედდეს გამოქვეყნებისთანავე. 


პრემიერ-მინისტრი                                                                 გიორგი გახარია


განმარტებითი ბარათი 
,,საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს სისტემაში საჯარო სერვისებისა და ადმინისტრაციული საქმისწარმოების განხორციელების განსხვავებული წესების დადგენის შესახებ“ საქართველოს მთავრობის 2020 წლის 23 მარტის N184 დადგენილებაში ცვლილების შეტანის თაობაზე
საქართველოს მთავრობის დადგენილების პროექტზე:

ინფორმაცია პროექტის შესახებ
პროექტის მომზადება განპირობებულია შემდეგი გარემოებით:

საქართველოს ოკუპირებული ტერიტორიებიდან დევნილთა, შრომის, ჯანმრთლობისა და სოციალური დაცვის სამინისტროს სახელმწიფო კონტროლს დაქვემდებარებულ სსიპ - სამედიცინო და ფარმაცევტული საქმიანობის რეგულირების სააგენტოს ,,საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს სისტემაში საჯარო სერვისებისა და ადმინისტრაციული საქმისწარმოების განხორციელების განსხვავებული წესების დადგენის შესახებ” საქართველოს მთავრობის 2020 წლის 23 მარტის N184 დადგენილების მე-4 მუხლით  განესაზღვრა კანონმდებლობისაგან განსხვავებული რეგულაციები ფარმაცევტული სფეროს მიმართულებით.
სამუშაოს შესრულების პროცესში გამოვლინდა რიგი საკითხები, რომელიც წინააღმდეგობაში მოდის კანონმდებლობით დადგენილ წესებთან და ვადებთან მიმართებაში. დოკუმენტაციის მოცულობიდან გამომდინარე, შეუძლებელია სსიპ - სამედიცინო და ფარმაცევტული საქმიანობის რეგულირების სააგენტომ კანონმდებლობის ფარგლებში, უზრუნველყოს დაკისრებული ფუნქციების შესრულება (მაგალითად, ფარმაცევტული პროდუქტის რეგისტრაციის განმახორციელებელი პირები და ფარმაკოლოგიური საშუალების კლინიკური კვლევის ნებართვის მაძიებელი პირები ვერ უზრუნველყოფენ კანონმდებლობით დადგენილი წესის შესაბამისად, ორიგინალი დოკუმენტაციის წარმოდგენას, რაც რეგისტრაციაზე და ნებართვის გაცემაზე უარის თქმის საფუძველია. კანონით დადგენილ ვადაში ხარვეზის გამოსწორების მიზნით, დაინტერესებული პირები სამინისტროს და სსიპ - სამედიცინო და ფარმაცევტული საქმიანობის რეგულირების სააგენტოს ელ-ფოსტებზე აგზავნიან დოკუმენტაციას, თუმცა მასალების მოცულობიდან გამომდინარე, ვერ ხდება სრულყოფილი დოკუმენტაციის წარმოდგენა. 
შესაბამისად, მიზანშეწონილია გახანგრძლივდეს კანონმდებლობით გათვალისწინებული შესაბამისი ვადები. 

გარდა ამისა, არსებული ეპიდსიტუაციის გათვალისწინებით, სახელმწიფოებრივი და საზოგადოებრივი მნიშვნელობიდან გამომდინარე, მიზანშეწონილია სამედიცინო  დაწესებულებებისთვის დადგინდეს ლიცენზიის/ნებართვის გაცემის განსხვავებული წესი და საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროსთან შეთანხმებით, სსიპ - სამედიცინო და ფარმაცევტული საქმიანობის რეგულირების სააგენტოს მიეცეს უფლება, კანონმდებლობით დადგენილი განსხვავებული ვადებითა და პირობებით, შესაბამისი აქტით გასცეს დროებითი სამედიცინო საქმიანობის ლიცენზია/ნებართვა, რომელიც ძალაში იქნება ქვეყანაში საგანგებო მდგომარეობის დასრულებამდე. 

გარდა ამისა, საგანგებო მდგომარეობის პერიოდში ახალი კორონავირუსის (COVID-19) პრევენციისა და აღკვეთის ღონისძიების ფარგლებში შესაბამისი საქონლისა და მომსახურების შესყიდვების უცხოელი პარტნიორებისთვის მიუღებელია, საქართველოს კანონმდებლობით დადგენილი პროცედურები და პირობები. ამდენად, არსებული გამოწვევებისა და გადაუდებელი ღონისძიებების შეუფერხებელი განხორციელებისათვის, მიზანშეწონილია უცხოელი კონტრაჰენტების მონაწილეობით გასაფორმებელი ხელშეკრულებების/შეთანხმებების მიმართ არ იქნეს გამოყენებული „სახელმწიფო შესყიდვების შესახებ“ საქართველოს კანონის დებულებები. 

წარმოდგენილი ცვლილებები ასევე ითვალისწინებს შესაბამისი განსხვავებული დებულებების ასახვას შრომისა და დასაქმების მიმართულებით. 
„შრომის უსაფრთხოების შესახებ“ საქართველოს ორგანული კანონის მე-2 მუხლის მე-2 პუნქტის „ბ“ ქვეპუნქტის შესაბამისად დადგენილია, რომ ამ კანონის მოქმედება არ ვრცელდება „შრომით საქმიანობაზე საგანგებო მდგომარეობისა და საომარი მდგომარეობის დროს, საქართველოს კანონმდებლობის შესაბამისად.“ აღნიშნულიდან გამომდინარე, შრომის პირობების ინსპექტირების დეპარტამენტი საგანგებო მდგომარეობის გამოცხადების შემდეგ, ვერ ახორციელებს „შრომის უსაფრთხოების შესახებ“ საქართველოს ორგანული კანონით გათვალისწინებულ ადმინისტრაციულ საქმისწარმოებას, მათ შორის ადმინისტრაციული სამართალდარღვევების გამოვლენისა და მათზე შემდგომი რეაგირების, ასევე სამართალდარღვევათა საქმეებზე საჩივრების განხილვის, საურავების დაკისრებისა და „სააღსრულებო წარმოებათა შესახებ“ საქართველოს კანონის შესაბამისად სააღსრულებო საქმის დაწყების კუთხით.
თუმცა უნდა აღინიშნოს, რომ საგანგებო მდგომარეობის მოქმედების დროს შრომის პირობების ინსპექტირების დეპარტამენტის საქმიანობა შესაძლებელია განისაზღვროს „შრომის პირობების ინსპექტირების 2020 წლის სახელმწიფო პროგრამის დამტკიცების შესახებ“ საქართველოს მთავრობის 2019 წლის 31 დეკემბრის №668 დადგენილებისა და „სამუშაო სივრცეში მომხდარი უბედური შემთხვევებისა და პროფესიული დაავადებების აღრიცხვის წესის და ფორმის, მოკვლევის პროცედურებისა და ანგარიშგების წესის დამტკიცების თაობაზე“ საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრის 2018 წლის 12 სექტემბრის №01-11/ნ  ბრძანების ფარგლებში, ვინაიდან ყურადღების მიღმა არ დარჩეს სამუშაო ადგილებზე მომხდარი უბედური შემთხვევები და ასევე დეპარტამენტს ჰქონდეს შესაძლებლობა გასცეს სარეკომენდაციო ხასიათის დასკვნები შრომით კანონმდებლობასთან მიმართებაში, მათ შორის უფლებრივი ნაწილის კუთხითაც. 
გარდა ამისა,  ადმინისტრაციული სამართალდარღვევების საქმის წარმოება ასევე ხორციელდება შრომით მიგრაციის მიმართულებით, რაც გულისხმობს „შრომითი  მიგრაციის  შესახებ“ საქართველოს კანონის მე-16 მუხლით გათვალისწინებული საჯარიმო სანქციების აღსრულებას იმ ფიზიკურ და იურიდიულ პირთა მიმართ, რომლებმაც არ შეასრულეს „შრომითი მიგრაციის შესახებ“ საქართველოს კანონის  მე-9 მუხლის ,,ი“ პუნქტისა  და ,,იურიდიული პირის, ინდივიდუალური მეწარმის ან უცხო ქვეყნის საწარმოს ან არასამეწარმეო (არაკომერციული) იურიდიული პირის ფილიალის (წარმომადგენლობის, მუდმივი დაწესებულების) მიერ უცხოელი დამსაქმებლის შესახებ ინფორმაციისა და შრომითი მიგრაციის სფეროში განხორციელებული საქმიანობის შესახებ ანგარიშის წარდგენის თაობაზე“  საქართველოს  მთავრობის  2015  წლის  17  დეკემბრის  N631  დადგენილებით  განსაზღვრული ვალდებულებები. დღეის მონაცემებით, ასეთი სამართალდარღვევა უდგინდება 10-ზე მეტ პირს.
ზემოთქმულიდან გამომდინარე, შექმნილი სიტუაციის გათვალისწინებით,  წარმოდგენილი ცვლილების თანახმად, საგანგებო მდგომარეობის ვადით, მართებულად მიგვაჩნია შეჩერდეს:
ა) შრომის უსაფრთხოების მიმართულებით ადმინისტრაციული სამართალდარღვევის საქმეების წარმოება, გასაჩივრების, საჩივრის განხილვის, დაკისრებული ჯარიმის გადახდის, საურავის დაკისრებისა და აღსასრულებლად მიქცევის ვადები;
ბ) ,,შრომითი მიგრაციის შესახებ“ საქართველოს კანონის მე-16 მუხლით გათვალისწინებული საჯარიმო სანქციების დაკისრებისა და აღსრულების ღონისძიებები რაც უკავშირდება ამავე კანონის  მე-9 მუხლის ,,ი“ ქვეპუნქტისა და ,,იურიდიული პირის, ინდივიდუალური მეწარმის ან უცხო ქვეყნის საწარმოს ან არასამეწარმეო (არაკომერციული) იურიდიული პირის ფილიალის (წარმომადგენლობის, მუდმივი დაწესებულების) მიერ უცხოელი დამსაქმებლის შესახებ ინფორმაციისა და შრომითი მიგრაციის სფეროში განხორციელებული საქმიანობის შესახებ ანგარიშის წარდგენის თაობაზე“ საქართველოს მთავრობის 2015 წლის 17 დეკემბრის N631  დადგენილებით განსაზღვრული ვალდებულებების შეუსრულებლობას.

საქართველოს მთავრობის 2020 წლის 23 მარტის №181 დადგენილების მე-14 მუხლის შესაბამისად, სამინისტრო მონაწილეობას მიიღებს ახალი კორონავირუსის აღკვეთის მიზნით განსახორციელებელ ღონისძიებებში. ამ ღონისძიებებში აქტიური ჩართულობის მიზნით, მნიშვნელოვანია შესაბამისი თანამშრომლების სწრაფი და ეფექტური გადაადგილება. შესაბამისად, შემხვედრი საჭიროებიდან გამომდინარე, მიზანშეწონილია რომ სამინისტროს ცენტრალურ აპარატზე არ გავრცელდეს,,სახელმწიფო ავტოპარკის გადანაწილების, კლასიფიკაციისა და სამსახურებრივი ავტომანქანის შესყიდვის წესის დამტკიცების შესახებ“ საქართველოს მთავრობის 2014 წლის 6 თებერვალი №121 დადგენილებით განსაზღვრული ლიმიტი. 
 
ინფორმაცია ევროკავშირის სამართლებრივი აქტის შესახებ
პროექტი არ გამომდინარეობს ,,ერთის მხრივ, საქართველოსა და, მეორეს მხრივ, ევროკავშირს და ევროპის ატომური ენერგიის გაერთიანებას და მათ წევრ სახელმწიფოებს შორის ასოცირების შესახებ შეთანხმებიდან“ ან ევროკავშირთან დადებული საქართველოს სხვა ორმხრივი და მრავალმხრივი ხელშეკრულებებიდან.

პროექტის მიღებით გამოწვეული საფინანსო-ეკონომიკური შედეგების გაანგარიშება
პროექტის მიღება არ უკავშირდება სახელმწიფო ბიუჯეტიდან დამატებითი ასიგნებების გამოყოფას. 

პროექტის მოსალოდნელი შედეგები
მოსახლეობის დაცვის მიზნით, ახალი კორონავირუსული დაავადების გავრცელებისაგან, შემთხვევებზე ეფექტური უწყებათაშორისი მექანიზმის შექმნა.

პროექტის განხორციელების ვადები
ცვლილება ამოქმედდება გამოქვეყნებისთანავე. 

პროექტის ავტორ(ებ)ი და წარმდგენი
პროექტის ავტორი და წარმდგენია საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტრო.




